
小雅�魚藻之什�采菽

毛詩序：「《采菽》，刺幽王也。侮慢諸侯，諸侯來朝，不能錫命以禮。數徵會之，而

無信義，君子見微而思古焉。」

采菽

采菽采菽，筐之筥之。君子來朝，何錫予之？

雖無予之，路車乘馬。又何予之？玄袞及黼。

觱沸檻泉，言采其芹。君子來朝，言觀其旂。

其旂淠淠，鸞聲嘒嘒。載驂載駟，君子所屆。

赤芾在股，邪幅在下。彼交匪紓，天子所予。

樂只君子，天子命之。樂只君子，福祿申之。

維柞之枝，其葉蓬蓬。樂只君子，殿天子之邦。

樂只君子，萬福攸同。平平左右，亦是率從。

汎汎楊舟，紼纚維之。樂只君子，天子葵之。

樂只君子，福祿膍之。優哉游哉，亦是戾矣。

《采菽》，五章，章八句。

註解

此作品在全世界都属于公有领域，因为作者逝世已经超过100年，且作品于1931年1月1日

之前出版。

